
HAFNARREGLUGERÐ 

fyrir Krossavíkurhöfn í Neshreppi utan Ennis. 

I. KAFLI 

Um takmörk hafnarinnar. 

1. gr. 

Hafnarsvæði Krossavíkur takmarkast af línu, sem hugsast dregin frá Balatá í 
Brimnestá ásamt erfðafestulandi því, sem Neshreppur utan Ennis hefur tekið á leigu 
af ríkissjóði. 

II. KAFLI 

Um stjórn hafnarinnar. 

2. gr. 
Hreppsnefnd Neshrepps utan Ennis kýs þrjá menn í hafnarnefnd til fjögra ára í 

senn, og skal einn þeirra jafnan vera hreppsnefndarmaður. Hafnarnefnd skal ætíð 
kjósa, er hreppsnefndarkosningar hafa fram farið. 

Hafnarnefnd sér um að reglugerð hafnarinnar sé hlýtt og sér um innheimtu á 
gjöldum til hafnarsjóðs, bæði bátagjöldum og vörugjaldi, og getur hafnarnefnd ráðið 
mann til að hafa innheimtu og bókhald hafnarsjóðs á hendi, gegn innheimtulaunum 
þeim eða kaupi, er um semur. 

Hafnarnefnd ber að sjá um reikningsskil fyrir hafnarsjóð og stjórnar sjóðnum 
undir yfirumsjón hreppsnefndar. 

Hafnarsjóðnum skal eingöngu varið til að standast kostnað af mannvirkjum, sem 
við höfnina eru eða verða gerð, viðhaldi þeirra og frekari umbótum. 

Hreppsnefndin veitir fé úr hafnarsjóði til verklegra framkvæmda eftir tillögum 
hafnarnefndar og ákveður hvernig hafnarsjóðinn skuli ávaxta. 

Hreppsnefndin ber ábyrgð á innstæðum hafnarsjóðs og reikningsskilum sjóðsins 
eins ag öðrum eignum hreppsfélagsins. 

Fyrir lok janúarmánaðar ár hvert skal hafnarnefnd eða maður sá, er hún ræður 
til þess, senda reikning yfir tekjur og gjöld hafnarsjóðs fyrir liðið almanaksár og 
yfir eignir og skuldir sjóðsins í árslok, svo sem fyrirskipað er um sveitarsjóðsreikn- 
inga. Skulu reikningar hafnarsjóðs fylgja sveitarsjóðsreikningum og endurskoðast 
og úrskurðast ásamt þeim. 

Hafnarnefnd hefur eftirlit með höfninni, sér um viðhald og umbætur á henni, og 
stýrir öllum framkvæmdum, sem þar að lúta. 

Hafnarnefnd skal kosin af hreppsnefndinni. 

III. KAFLI 

Almennar reglur. 

3. gr. 

Hafnarnefnd sér um, að gætt sé almennrar reglu á hafnarsvæði Krossavíkur, á 
bryggjum hafnarinnar og landi hennar. Er öllum skylt að hlýðnast boði og banni 
hafnarnefndar eða þess manns, er hún setur til að sæta reglu á hafnarsvæðinu. 

Þyki einhverjum sér óréttur gerður, getur hann kært fyrir lögreglustjóra, en 
skipun hafnarnefndar eða umboðsmanns hennar ber að hlýða tafarlaust, og varðar 
sektum ef út af er brugðið. 

4. gr. 
Skylt er að gæta varúðar um allt það, er valdið getur bruna. 
Ekki má skjóta innan hafnargarðavíkurinnar eða á erfðafestulandi hennar, nema 

1neð leyfi hafnarnefndar og á hinu öðru hafnarsvæðinu ber þeim, er með skotvopn 
fara, að gæta hinnar ítrustu varúðar. 

5. gr. 
Hafnarnefnd, eða umboðsmenn hennar, gæti allrar kurteisi í starfi sínu. 

IV. KAFLI 

Um notkun hafnarinnar. 

6. gr. 
Vélbáta, sem hafa aðsetur í víkinni, skal þegar inn er komið binda í báða stafna 

með járnkeðjum í festarhöld þau, sem í víkinni eru. Hver bátur skal skyldur 
að leggja þessar keðjur til sjálfur, og skulu þær teknar gildar af hafnarnefnd. 

„7. gr. 
Nú dæmir skoðunarmaður festarhöld einhvers báts ekki nógu örugg, en eigandi 

eða útgerðarmaður bætir ekki úr ágalla þessum innan tíma, sem hafnarnefnd ákveður, 
hefur þá nefndin fullt vald til að taka bátinn úr festum og láta setja hann upp á 
kostnað eiganda, svo öðrum bátum stafi ekki hætta af honum í víkinni. 

8. gr. 
Hver bátur skal hafa legupláss þar sem hafnarnefnd ákveður. 
Hafnarnefnd hefur fullt vald til að færa til festarhöld báta eftir því, sem henni 

þykir bezt henta. Ætlast er til að bátum sé raðað eftir stærð. Þeir stærstu fremst, 
minni innst og efst, þó skal taka tillit til þess hversu djúpt þeir rista. 

9. gr. 
Heimilt er bátum að leggjast við bryggjur víkurinnar í þeirri röð sem þeir koma 

að, en skylt er þeim að fara frá strax og þeir eru búnir að taka um borð lóðir og 
láta í land fisk, ef aðrir þurfa að komast að, og sama gildir um uppskipun á vörum. 
Skylt er þeim bátum, sem fljóta betur, að færa sig ofar með bryggjunum fyrir þeim, 
sem ver fljóta og koma seinna, þó þeir séu ekki búnir að landa eða taka um borð línu. 

10. gr. 

Bannað er að kasta fiskúrgangi innan skjólgarðanna í Krossavík. 
Í hvert sinn, er aðgerð fisks hefur farið fram, skal flytja allan úrgang út fyrir 

skjólgarðana, eða á land upp í gryfjur, sem grafnar skulu þar sem hafnarnefnd segir 
til eða umboðsmenn hennar, séu þær grafnar á erfðafestulandi víkurinnar. 

Bannað er sömuleiðis að kasta út seglfestu eða bera steina ofan fyrir sjávarmál 
víkurinnar. 

Akkeri eða aðra festarhluti úr málmi, steini eða tré má ekki láta liggja fyrir neðan 
stórstraumsflæðarmál. 

Enginn má grafa maðk til beitu eða gera nokkurs konar gryfjur innan sömu 
takmarka. 

11. gr. 

Bannað er að gera að fiski á bryggjum á hafnarsvæðinu nema með leyfi hafnar- 
nefndar.

Hafi einhver fengið leyfi til að gera að fiski á bryggjunum, en vanræki hins vegar 161 
að flytja úrganginn burtu, getur hafnarnefnd látið flytja hann burtu á kostnað 25. sept. 
eiganda. 

12. gr. 
Ef nauðsyn ber til þess að bátum, sem losa fisk eða taka línu, sé lagt hverjum 

utan á annan, er heimilt að flytja farminn yfir þá báta, sem nær liggja. 

13. gr. 
Aldrei má festa svo mörgum bátum hverjum utan á annan við framanverða 

suðurbryggju í Krossavík, að ekki sé greið leið fyrir aðra báta að sigla út og inn 
um víkurmynnið. Sömuleiðis er stranglega bannað að strengja kaðla eða nokkurs 
konar festar fremst fyrir hafnarmynnið, og varðar slíkt þyngstu refsingu, sem leyfð 
er í reglugerð þessari. 

14. gr. 
Óheimilt er að leggja bátum á pollinum fyrir framan Krossavík, nema eftir fyrir- 

mælum hafnarnefndar. 

V. KAFLI 

Um hafnargjöld. 

15. gr. 
Gjöld fyrir notkun hafnarinnar eru þessi: 

A. Bátagjöld. 

Vélbátar um vetrarvertið frá Í. jan. til 14. maí ........ 15 kr. fyrir hverja smál. 
Vélbátar um sumarvertíð frá 14. maí til 24. sept. ...... 10 — — — — 

Vélbátar um haustvertíð frá 24. sept. til 31. des. ........ 10 — — — — 

Bátur, sem gengur allt árið, greiði .................... 30 — — 

Bátur frá 6-—-10 smál. greiði ..........0....0.00.00 0... 25 — — — — 

Bátur frá 10--20 smál. greiði ..........0..0.0.00..0.. 20 — — — — 

Fyrir aðkomubáta allt að 8 smál. að stærð, sem ekki hafa fast aðsetur, greiðist 

4 kr. í hvert sinn, er þeir leggjast að bryggju, en fyrir stærri báta 6 kr. 
Fyrir róðrarbát, sem róið er af hafnarsvæðinu, 15 kr. 
Fyrir uppskipunarbáta 30 kr. 
Fyrir vélbát, sem ekki er í notkun og ekki greiðir gjöld samkv. fyrrtöldu, 20 kr. 
Fyrir að leggja upp aðkomubát til aðgerðar 20 kr. 
Vélbátur, sem ekki er í notkun og sýnilega verður ekki í notkun heila vertíð, er 

skyldugur að rýma festarhöld, ef hafnarnefnd leggur svo fyrir, en heimting á hann 
á rúmi í höfninni er hann byrjar veiðar aftur, og að öðru jöfnu því rúmi, sem hann 

hafði áður haft. 

- Bátagjöld þessi greiðast, hvort sem bátarnir nota víkina sjálfa eða hið annað 
hafnarsvæði, sem greinir í fyrstu grein reglugerðar þessarar. 

16. gr. 

Vörugjöld. 

Af vörum, sem fluttar eru í land eða skipað út í víkinni eða því hafnarsvæði, 
sem greinir í 1. gr. reglugerðar þessarar, skal greiða gjöld þau, sem hér segir: 

1. Af salti, kolum, sementi ............00000 0... 3.50 kr. fyrir hverja smál. 
2. Af útlendum áburði „............0...00.. 00. 350 — — — —

3. Af Óverkuðum saltfiski ........................ 3.50 kr. fyrir hverja smál. 
4. Af verkuðum saltfiski .........0..0.00 0. 400 — — — — 

o. Af nýjum fiski ..........00..02 000 175 — — — — 

6. Af slægðum flatfiski ............0..000..00 00. 6.00 — — — — 

7. Af frystum fiski ...............00 0. 400 — — — — 

8. Af þurrum fiskbeinum ...........0...0 0000... 350 — — — — 

9. Af blautum fiskbeinum ...........000.0 0000... 175 — —- — — 

10. Af heilfötum (olíufötum) .............. 00... 100 —— —- stykkið. 
11. Af hálffötum og tómum tunnum ................ 050 —— — 

12. Af kindarskrokkum ........00000 0000 050 — — — 

13. Af trjávið og öðrum vörum, sem reiknast eftir rúmmáli, 0.12 kr. af hverju ten.feti. 
14. Af öllum öðrum vörum 0.50 kr. fyrir hver 100 kg. Póst- og farþegaflutningur 

er undanþeginn gjaldi þessu. 
Vörugjald skal reiknast eftir máli eða þyngd vörunnar með umbúðum. Brot úr 

gjaldeining telst sem heil gjaldeining. 

Gjaldið skal ákveðið eftir farmskrám skipa, þegar um slík skjöl er að ræða, og 
er öllum skipaafgreiðslum skylt að láta hafnarnefnd í té afrit af öllum farmskrám 
yfir vörur, sem skipað er upp eða út á hafnarsvæðinu innan tveggja sólarhringa 
eftir komu eða burtför skipanna. 

Afgreiðslumaður skips skal standa hafnarnefnd skil á hafnargjaldi af þeim 
vörum, sem hann afgreiðir eða tekur á móti. 

VI. KAFLI 

Ýms ákvæði. 

17. gr. 
Hafnarnefnd hefur heimild til að fela einum manni að lita eftir, að reglugerð 

hafnarinnar sé hlýtt og líta eftir, að bátar bagi sem minnst hver annan. 

18. gr. 
Öl gjöld samkvæmt reglugerð þessari má taka lögtaki. 

19. gr. 
Um skaðabótaskyldu út af skemmdum á höfninni eða mannvirkjum hennar fer 

eftir almennum lagareglum. 
20. gr. 

Brot gegn reglugerð þessari varða sektum allt að 400 krónum, nema þyngri refs- 
ing liggi við samkvæmt almennum lögum. Sektir renna í hafnarsjóð. 

21. gr. 
Með mál út af brotum á reglugerð þessari skal fara sem almenn lögreglumál. 

Reglugerð þessi staðfestist hér með samkvæmt lögum nr. 76 14. nóvember 1917 
til að öðlast gildi 1. október 1942 og birtist til eftirbreytni öllum þeim, sem hlut 
eiga að máli. 

Jafnframt falla úr gildi reglugerðir nr. 44 27. april 1923, nr. 16 13. marz 1930 og 
nr. 86 25. júlí 1935, um sama efni. ; 

Átvinnu- og samgöngumálaráðuneytið, 25. september 1942. 

Magnús Jónsson. 0 

Páll Pálmason.


